
KRIMINALITET
 

Tokom proteklog vikenda na području Srednjobosanskog kantona prijavljeno je 8 krivičnih djela.
 

Dana 25.04.2025.godine u vremenskom periodu od 15,00 do 17,30 sati u ulici Tisovačka, općina Busovača policijski službenici
Sektora kriminalističke policije, tima za borbu protiv zloupotrebe opojnih droga PU Kiseljak i PS Busovača, postupajući po
naredbi Općinskog suda Travnik izvršili su pretres kuće i pratećih objekata koje koristi B.K. rođen 1993.godine. Prilikom
pretresa, pronađene su veće količine materija za koje se sumnja da su opojne droge ecstasy i cannabis, kao i vatreno oružje –
pištolj sa municijom i drugi predmeti koji se mogu dovesti u vezu s izvršenjem raznih oblika krivičnih djela.
 

Dana 26.04.2025.godine u vremenskom periodu od 01,00 do 03,00 sati u mjestu Poriče, općina Bugojno policijski službenici
tima za borbu protiv zloupotrebe opojnih droga PU i PS Bugojno, postupajući po naredbi Općinskog suda Bugojno izvršili su
pretres kuće i pomoćnih objekata, kao i putničkog motornog vozila marke VW Golf koje koristi E.M.rođen 1992.godine. Prilikom
pretresa, pronađena je određena količina materija za koje se sumnja da su opojne droge speed i cannabis i digitalna vaga za
precizno mjerenje.
 

Istog dana, u vremenskom periodu od 18,00 do 19,40 sati u mjestu Vrtače, općina Fojnica policijski službenici Sektora
kriminalističke policije i PS Fojnica u saradnji sa Jedinicom za specijalističku podršku MUP-a postupajući po naredbi Općinskog
suda Kiseljak izvršili su pretres vikendice i pratećih objekata u vlasništvu A.M. rođen 1980.godine iz Doboja. Tom prilikom
pronađene su određene količine materija za koje se sumnja da su opojne droge kokain i speed, kao i vatreno oružje – pištolj sa
municijom i dva mobilna telefona. 
 

Dana 27.04.2025.godine oko 00,55 sati mjestu Pajić Polje, općina Gornji Vakuf – Uskoplje, policijski službenici tima za borbu
protiv zloupotrebe opojnih droga PU Bugojno izvršili su kontrolu putničkog motornog vozila marke Mercedes u kojem se na
mjestu suvozača nalazio M.C. rođen 1982.godine iz Gornjeg Vakufa - Uskoplja. Tom prilikom, isti je dobrovoljno predao
određenu količinu materije za koju se sumnja da je opojna droga cannabis. 
 

 

U suradnji sa nadležnim kantonalnim tužilaštvom protiv osumnjičenih se poduzimaju zakonom propisane mjere i radnje.
 

 

JAVNI RED I MIR  
 

Evidentirana su 22 slučaja narušavanja javnog reda i  mira.
 

 

SIGURNOST  SAOBRAĆAJA
 

Evidentirano je 14  saobraćajnih nezgoda u kojima su 3 osobe zadobile lakše, a 1 osoba teže tjelesne povrede.
 

Dana 25.04.2025.godine oko 10,00 sati na magistralnom putu u mjestu Draga, općina Busovača, dogodila se saobraćajna
nezgoda u kojoj su učestvovali:

motocikl marke BMW, kojim je upravljao vozač P.T. rođen 1968.godine iz Mađarske i
putničko motorno vozilo marke VW Golf, kojim je upravljao vozač N.H.rođen 1963.godine iz Busovače.

 

U ovoj saobraćajnoj nezgodi  teže tjelesne povrede je zadobio vozač motocikla.
 

Uviđajne radnje na licu mjesta nezgode izvršili su policijski službenici PS Busovača.
 

 

Zbog različitih prekršaja iz oblasti saobraćaja uručena su ukupno 493 prekršajna naloga, od kojih je 111 naloga uručeno zbog
prekršaja prekoračenja dozvoljene brzine, koji su evidentirani mobilnim i fiksnim radarima.
 

Iz saobraćaja je zbog upravljanja vozilom pod dejstvom alkohola ili bez položenog vozačkog ispita isključeno 28 vozača,od kojih
je 9 vozača zadržano u policijskim stanicama do otriježnjenja zbog prisustva alkohola u organizmu preko 1,5 promila.

